
Ma’asyirol Muinmil; Rohimakumulloh,

Monggo kito sami-sami tobat dateng Alloh SWT saking sedoyo dhoso lan
males kito anggenipun ngibadah sekaligus ugi ningkataken keimannan lan
ketaqwaan kito dateng Alloh SWT kanthi sak lere-leresipun taqwa. Istiqgomah
anggenipun nindakaken sedoyo perintah-perintah-Ipun lan nebihi sedoyo awisan-
awisan-Ipun. Kanthi puniko, mugi-mugi kito saget dados umat ingkang paling sae

lan unggul sarto angsal ridho saking Alloh SWT ing ndalem dunyo lan akhirot.

Ma’asyirol muslimin Rohimakumulloh,

Dawuh ipun Alloh SWT wonten ayat 28-30 surat As-Syuro :

“Alloh iku kang nurunake banyu udan sak wise entek pangarep-arepe, sarto nggelar
rohmate anurunake udan akeh. Alloh iku kang gawe becik marang poro wong
mukmin tur pantes angalembono. Alloh anggone gawe bumi lan langit lan samu

barang kang gumelar koyo kewan-kewan, iku kalebu tandho yekti kang mertandani

kuasaning Alloh, mongso ono parenge Alloh kuoso ngimpun isen-isene bumi lan langit.



Menowo Alloh paring musibah (keruwetan) marang siro amergo soko anggon siro

podho nindakake kaluputan. Ewo dene Alloh ngapuro kaluputan siro kang akeh.”

Ma’asyirol Muslimin Rohimakumulloh,

Alkhamdulillah wonteng ing dinten puniko kito saget kempal ing mriki sami-
sami nyuwun kasih sayang lan rohmat saking Alloh supados langgeng anggenipun
maringi dateng kito sedoyo nikmat lan barokah ingkang saget njamin kebahagiaan
gesang ing dalem dunyo lan akhirot. Kito sedoyo faham lan yakin bilih nikmat
anugrahipun Alloh SWT dateng umat manungso langkung kathah sehinggo mboten
saget kaitung jumlah ipun.

Naliko kito dipun paringi rizqi maneko warno, milo wonten saat ipunAlloh
SWT ngandek nikmat Ipun minongko dados ujian kangge nguji kesabaran lan
keikhlasan manungso ing ndalem ngadepi cobaan utawi dados pephenget dateng
kito ingkang nindakaken kedholiman lan sembrono anggenipun patuh dateng
perintah-perintahipun Alloh SWT.

Ing antawisipun cobaan (kerupekan) saking Alloh inggih puniko mboten
wonten jawoh kanthi cuaca ingkang benter sanget kados ingkang kito raosaken sak
meniko. Hal meniko ingkang nyebabaken manungso, kewan-kewan sarto makhluk
hidup lintunipun ngadepi karupekan lan kepayahan. Islam tansan maringi pitedah
ingkang sampurno dateng umat supados pripun anggenipun saget medal saking
ngadepi sedoyo ujian lan cobaan.

Kito kedhah ngathah-ngathahaken istighfar, nyuwun pangapunten dateng
Alloh SWT saking sedoyo dhoso lan kesalahan ingkang kito tindakaken. Ampun
nyampur antawis ibadah lan maksiat sehinggo langkung kathah bala’ utawi cobaan
Alloh SWT ingkang mudun. Kadhos suburipun program maksiat ing rumah tangga,
masyarakat, negari,lewat sosial media kadhos TV, Radio, Media cetak, Internet lan
sanes-sanesipun ingkang dados tondo sebagian kito mboten tenanan anggenipun

tobat dateng Alloh SWT.



Ma’asyirol Muslimin Rohimakumulloh,
Setunggaling Hadits ingkang dipun riwayataken Ibnu Majah, bilih Rosululloh
SAW dawubh :

“Wahai kaum Muhajirin! Ono 5 perkoro yen mekenani marang siro mongko ora bakal
ono kaapikan kanggo siro. Lan ingsung nyuwun pangrekso marang Alloh supoyo ora
nemoni zaman iku. Ing antarane ora ngandekake zakat bondo dunyo ananging den
kandekake ugo kanggo dheweke banyu udan songko langit. Lan lamun ora ono kewan

kang urip.” (HR. Ibnu Majah lan Hakim).

Ma’asyirol Muslimin Rohimakumulloh,

Ningali dateng pitedah lan perintahipun Alloh SWT lan Rosu Ipun supados
kito tansah tobat saking sedoyo dhoso sarto patuh dateng sedoyo perintah lan
nebihi dateng sedoyo awisan, sak patutipun kito kedah sadar dateng kesalahan Kkito
ingkang nyebabaken mudunipun bala’ utawi cobaan saking Alloh SWT. Milo saking
meniko kito kedah wangsul dateng Alloh SWT.

Tobat kanthi taubatan nashuha kaliyan ngathah-ngathahaken istighfar utawi
nyuwun pangapunten dateng Alloh SWT. Saking Asy sya’bi, piyambakipun ngendiko,
“Umar bin Khotob setunggaling wekdal nyuwun dipun turunaken udan, ananging
panjenenganipun mboten ngelangkungi istighfar ngantos piyambakipun wangsul,
selajeng wonten ingkang matur dateng piyambakipun, kito mboten ningali
panjenengan nyuwun jawoh. Umar mangsuli, ingsun yektine win nyuwun diturunake

udan saking langit”. Sak lajengipun Umar maos ayat :

“njaluk o pangapuro marang Pangeranmu, sak temene panjenengane Moho
Pangapuro, yekti panjenengane bakal ngirimake udan marang siro kanthi deres.” (QS.
Nuh:10-11).
Umar lajeng ngendiko :

“hai kaumku, nyuwuno pangapuro marang pengeran siro kabeh. Tobat marang
panjenengane, yekti panjenengane bakal ngirimake udan marang siro kanthi deres

songko langit.” (HR. Al Baihagqji).

Ma’asyirol Muslimin Rohimakumulloh,

Sak lintunipun istighfar, bukti kito tobat inggih puniko nindakaken syari’at
Alloh kanthi kaffah lan istiqomah. Alloh SWT berfirman :

“Dhene menowo dheweke podho tetep ngambah dalan (bener) mesthi bakal ingsung
turuni banyu udan kang deres (rizqi kang akeh).” (QS, Al Jin : 16).

Miturut Prof. Quraish Shihab, ayat puniko njelasaken bilih saestunipun
menawi manungso lan jin nderek mergi Islam lan mboten nyimpang saking
panjenengane, yekti dheweke bakal den sirami banyu kang akeh kang sagetdipun
ginakaken kapan-kapan dipun betahaken, Alloh sampun paring janji, bilih badhe
nurunaken berkah saking langit termasuk ugi thoyo udan lan medalaken berkah
saking bumi kangge kawulo-kawulanipun ingkang leres-leres iman lan tansah taat
kanthi nindakaken syari’at Alloh.

Alloh SWT dawuh :

“Lan saumpomo ing negoro mau wong-wong podho iman ing Alloh lan Utusane Alloh,

sarto podho bekti ing Alloh, mesthi podho ingsun wenehi berkah soko langit lan bumi,



nanging dheweke podho gorohake, awit soko iku Ingsun banjur nurunake sikso mergo

soko tumindakke dhewe.” (QS. Al A’raaf: 96).

Ma’asyirol Muslimin Rohimakumulloh,

Kangge nutup khutbah ingkang awwal puniko, moonggo kito angen-angen
dawuhipun Alloh SWT :

“Panjenengane Alloh nerangake minongko tepo-palupi lan conto gegambaran: ono
sawijining deso kang gemah ripah loh jinawi lan toto tentrem, murah sandang lan
pangan, kang ditekakake deneng poro among dagang soko ing ngendi-ngendi
panggonan,wusono wong ing kono banjur podho maido marang peparinge Alloh
kenikmatan kang mengkono mau, mulane Alloh banjur maringi patrapan, ing deso
mau (dikendhati udan, lawase nganti pitung tahun, wusono) banjur pahilan, wong ing
kono podho keluwen, sarto kuwatir mbok menowo ketaman ing wadyo bolone Nabi
Muhammad, amargo anggone podho tumindak olo ing wektu kang kepungkur.” (QS.
An Nahl: 112).

